
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՕՊԵԿ-Ի ՄԻՋԱԶԳԱՅԻՆ ԶԱՐԳԱՑՄԱՆ ՀԻՄՆԱԴՐԱՄԻ ՄԻՋԵՎ «ԿԱՆԱՉ, ԴԻՄԱԿԱՅՈՒՆ ԵՎ ՆԵՐԱՌԱԿԱՆ ԶԱՐԳԱՑՄԱՆ ԾՐԱԳԻՐ» ՎԱՐԿԱՅԻՆ ՀԱՄԱՁԱՅՆԱԳԻՐԸ ՎԱՎԵՐԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ ֆինանսների նախարարություն
	02.10.2023թ.

	
	№ Ն/5-2/20899-2023

	2023 թվականի հոկտեմբերի 23-ին ստորագրվել է Հայաստանի Հանրապետության (այսուհետ՝ Վարկառու) ու ՕՊԵԿ-ի միջազգային զարգացման հիմնադրամի (այսուհետ՝ ՕՊԵԿ հիմնադրամ) միջև «Կանաչ, դիմակայուն և ներառական զարգացման ծրագիր» վարկային համաձայնագիրը (այսուհետ՝ Համաձայնագիր): 
Համաձայնագրով ՕՊԵԿ հիմնադրամը համաձայնում է Վարկառուին տրամադրել 50 մլն եվրո գումարի չափով վարկավորում հետևյալ պայմաններով և դրույթներով՝
· վարկի մասհանման արժույթ՝ եվրո,
· վարկային միջոցների մասհանման եղանակ՝ մեկ մասհանման հայտի միջոցով,
· վարկի տարեկան տոկոսադրույք՝ լողացող, 6-ամսյա EURIBOR + 1.61% (31.10.2023թ. դրությամբ 4.092% + 1.61%)
· վարկի մարման ժամկետ՝ 20 տարի, որից արտոնյալը՝ 5 տարի,
· պարտավորության վճար՝ տարեկան 0.25% դրույքաչափ, հաշվարկվում է վարկի չմասհանված գումարի նկատմամբ, հաշվարկվում է Համաձայնագրի ստորագրումից 60 օր հետո, 
· միանվագ կոմիսիոն վճար՝ վարկի գումարի 0.25%-ի չափով, որը պետք է վճարվի ոչ ուշ, քան Համաձայնագրի ուժի մեջ մտնելուց 90 օրվա ընթացքում, 
· վարկի սպասարկման գծով վճարումները կատարվում են կիսամյակային կտրվածքով` յուրաքանչյուր տարվա ապրիլի 15-ին և հոկտեմբերի 15-ին, 
· մայր գումարի մարումն իրականացվելու է սկսած 2028թ. հոկտեմբերի 15-ից մինչև 2042թ. հոկտեմբերի 15-ը՝ վարկի գումարի 3.33%-ի չափով, իսկ 2043թ. ապրիլի 15-ին՝ վարկի  գումարի 3.43%-ի չափով:
· վարկային միջոցների օգտագործման վերջնաժամկետ՝ 2024թ. դեկտեմբերի 31: 
	Ընդունվել է ի գիտություն:

	2. ՀՀ արդարադատության նախարարություն
	27.10.2023թ.

	
	№ 14.2.2/46098-2023

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ, Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է ի գիտություն:






	3. ՀՀ արտաքին գործերի նախարարություն
	31.10.2023թ.

	
	№ 1111/57178-23

	Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, դիմակայուն և ներառական զարգացման ծրագիր» վարկային համաձայնագրը այսուհետ՝ Համաձայնագիր ստորագրվել է 2023 թվականի հոկտեմբերի 3-ին և 23-ին:
Համաձայնագրով նախատեսվում է 50 մլն եվրոյի չափով վարկ տրամադրել Հայաստանի Հանրապետությանը:
Ծրագրի նպատակն է նպաստել Հայաստանում կանաչ, դիմակայուն և ներառական զարգացմանը, մասնավորապես՝ կլիմայի փոփոխության հետևանքների մեղմացմանն ու հարմարվողականությանը, շրջակա միջավայրի կառավարման բարելավմանը և էներգաարդյունավետությանը, մարդկային կապիտալի զարգացմանը, հակակոռուպցիոն շրջանակի և արդարադատության ոլորտի արդյունավետության հզորացմանը։
Վարկային միջոցներն ուղղվելու են ի աջակցություն Հայաստանի Հանրապետության կողմից ձեռնարկված նախնական միջոցառումների՝ վերոնշյալ երեք ուղղություններով և որոնք արդեն իսկ ամրագրված են ՀՀ կառավարության համապատասխան որոշումներով:
Համաձայնագիրն ուժի մեջ է մտնում դրա 3-րդ՝ Գործողության մեջ մտնելը, հոդվածով սահմանված կարգով.
3.01.	Սույն Համաձայնագիրն ուժի և գործողության մեջ է մտնում Կետ 3.02-ին համապատասխան՝ ՕՊԵԿ հիմնադրամի կողմից հետևյալը ստանալուն պես.
ա)	բավարար ապացույցներ, որ Վարկառուի անունից կատարված և հանձնված սույն Համաձայնագիրը պատշաճ ձևով լիազորվել և վավերացվել է Վարկառուի օրենսդրության պահանջներին համաձայն, և 
բ)	Հայաստանի Հանրապետության արդարադատության նախարարի կողմից տրամադրված իրավաբանական կարծիք, որով հաստատվում է, որ սույն Համաձայնագիրը պատշաճ ձևով լիազորվել և վավերացվել է Վարկառուի կողմից ու համարվում է Վարկառուի գործող և պարտադիր պարտավորություն՝ դրա պայմաններին համապատասխան։
[bookmark: _GoBack]3.02.	Կետ 3.01-ում ամրագրված պայմանների գոհացուցիչ իրագործումից հետո հնարավորինս շուտ սույն Համաձայնագիրը մտնում է լիակատար ուժի և գործողության մեջ Գործողության մեջ մտնելու ամսաթվին։
Առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, դիմակայուն և ներառական զարգացման ծրագիր» վարկային համաձայնագրի վավերացումը կամ հաստատումը նպատակահարմար է։ 
	Ընդունվել է ի գիտություն:



	5. ՀՀ ՏԿԵՆ Պետական գույքի կառավարման կոմիտե
	25.10.2023թ.

	
	№ԳՍ/27.1/32743-2023

	«Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, դիմակայուն և ներառական զարգացման ծրագիր» վարկային համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:





